
• Jose Luis Alvarez Enparantza «Txillardegi». 

«¡A por ellos! kontsigna 
kulturara heldu da» 

Hizkuntzalaria 

Joan den ostiralean Do-
nostiako Miramar jaure-
gian UZEIren urteurrena 
ospatzera bildutako 
pertsonak Txil larde-
giren haserrearen le-
kuko izan ziren. Elka-
rrizketa honetan bere 
jokaeraren arrazoiak ar-
gitzen ditu hizkuntzala-
riak eta kulturan dihar-
duten ezker abertzaleko 
kideak jasaten ari diren 
erasoa salatzen du. 

Gotzon ARANBURU 

U ZEI (Unibertsitate Zer-
bitzuetarako Euskal Ikas-
telxea) sortu zela hogei 
urte direla eta ospakizuna 

prestatu zuen erakunde honek 
Miramar jauregiko areto nagu-
sian. Ekitaldiaren ardatza 
UZEIren sortzaileei egin beha-
rreko omenaldia zen, baina ez 
berauen zerrenda irakurtzera-
koan ez oroigarriak banatzera-
koan ez zen Jose Luis Alvarez 
Enparantzaren izenik entzun, bai 
ordea beste hamaseirena. 

Hau ikusita, Txillardegi bere 
aulkitik zutitu eta aretotik irten 
egin zen, bertan bildutakoei «On 
egin dagizuela!» ozen esan eta 
gero. Euskal kulturgintzako eta 
unibertsitate munduko aurpegi 
ezagun asko zegoen Miramarren, 
baita politika arlokoak ere, ho-
rien artean Gasteizko Gobernuko 
zenbait goi kargudun. 
GALDERA: Miramarren bildu-
takoetako askok ez zuen ulertu 
zure jokaera. Zer adierazi nahi 
izan zenuen? 
ERANTZUNA: Haserrea, baina 
ez Txillardegi baztertu zutelako, 
kultur munduko abertzale inde-
pendentista bat baztertu zutelako 
baizik. Arazoa, hau oso garbi 
utzi nahi dut, ez da pertsonala, 
ni «turko-buru» bat baino ez 
naiz, baina ahoa itxita edukitzeaz 
aspertu egin naiz. 
G: UZEIren sortzaiken artean al 
zinen zu? 
E: Gauzak nola izan ziren azal-
duko dizut. UZEI 1978ko abuz-
tuan sortu zen, Jakin aldizkarian 
ari zen jendearen ardurapean, 
hiztegi espezializatuak ("berezi-
tuak" deitzen zitzaien) presta-
tzeko helburuarekin. UZEIren 
babesean irten zen lehenengo 
hiztegia "Fisika" izan zen, Jose 
Ramon Etxebarriak idatzia. 
1979ko apirilean. 1979ko uztai-
lean "Politika" irten zen. Paulo 
Iztuetaren zuzendaritzapean. 
Guztien helburua euskararen 
normalizazioan aurrera egitea 
zen. UZEIko zuzendaria zen Jo-
seba Intxaustik deitu egin zidan 
hizkuntzalaritzako hiztegia nire 
gain hartzeko proposatzeko, eta 
baiezkoa eman nion. 

Horretan ari nintzela, 1979. 
urteaz ari naiz, Joseba etorri zi-
tzaidan zera adierazteko: institu-
zioen dirulaguntzak eta kredituak 
eskatu beharra zeukala eta nire 
izena, ETAri lotuta zegoelako, 
UZEIren zuzendaritzan azaltzen 
bazen oso zail izango zuela su-
bentzioak lortzea. Nire izena pa-
peretan ez azaltzea eskatu zidan, 
eta momentu hartako egoera iku-
sita onartu egin nuen, penaz, eta 
lanean segitu nuen. Bere ges-
tioak ez oztopatzeko akordioa 
izan zen. UZEIk berrogei hiztegi 
atera ditu eta horietako seiga-
rrena izan zen nirea. Hemeretzi 
urte pasatu ondoren, ostiraleko 
ekitaldian nire izena berriro eza-
batua zela ikustean, alde egin 
nuen jauregitik, protesta mo-
duan, Asko agoantatu dut azken 
urteetan agoantatzen segitzeko. 

Unibertsitateko kasua 
G: Ezker abertzaleko kultur ki-
deen edo intelektualen aurkako 
maniobrarik ikusten al duzu? 
E: Bai, dudarik gabe. Abertzale 
independentistok arlo askotan ja-
saten ditugu erasoak eta isola-
mendua, eta kultura arloan 
berdin-berdin gertatzen da. Be-

gira, adibide gisara: UZEIko le-
henengo hiztegia egin zuena, 
goian esan dudan bezala, Joserra 
Etxebarria izan zen, eta hamahi-
rugarrena Koldo Gorostiagak, 
Lan Zuzenbidean adituak, pres-
tatu zuen. Bai bata bai bestea 
unibertsitatetik kanporatuta 
daude gaur egun. Arrazoi akade-
mikoengatik kaleratu al dituzte? 
Kasualitatea ote da biak ezker 
abertzalearen ingurukoak izatea? 
Norbaitek edukitzekotan euskal 
unibertsitatean egoteko esku-
bidea horiexek dute, eta begira 
hainbeste lan egin eta gero zer 
ordain jaso duten. Eta beste izen 
eta kasu asko aipatuko nizki-
zuke, bazterketa sistematikoa de-
lako adierazle. 
G: Zenbaitentzat ezaguna da as-
palditik ari zarela «ordaintzen» 
zure militantzia abertzaleagatik. 
Zein izan dira «faktura» horiek? 
E: Berriro diot ez naizela ari 
mendeku bila, baina isilik egoten 
aspertu naizela ere bai. Salaga-
rria dena salatu egin behar da, 
eta nik neure kasua ezagutzen 
dut hobekien. Hegoaldera itzuli 
nintzenean Gasteizko fakultatean 
hastera nindoan lanean, baina 
ezezko borobila jaso nuen. En-
drike Knörrek bidali zidan karta 
baten bidez: ez ninduela han be-
gien bistan ikusi nahi esan zidan 

garbi eta garbi. Tesia ere Bartze-
lonan aurkeztu behar izan nuen, 
Koldo Mitxelenak ez zuelako zu-
zendu nahi. Euskaltzaindikoa ere 
aipatzeko modukoa da. Instituzio 
honen historian ez da inoiz ger-
tatu hautagai bati hiru aldiz atea 
ixtea, niri izan ezik. Askotan 
esan dut berdin zaidala, baina 
edonork ikusten du ezezko siste-
matiko horren arrazoiak ez direla 
akademikoak. Norbaitek espli-
katu beharko ditu. 

Autonomistak nagusi 
G: Zein dira kulturan ari diren 
ezker abertzaleko pertsonen aur-
kako jarrera honen erantzuleak? 
E: Argi eta garbi esan behar da 
Euskal Herriko kultur eta hez-
kuntza instituzio eta erakunde 
ofizial asko espainolisten esku 
daudela. Zein da Euskal Herriko 
Unibertsitateko errektorea? 
Behin eta berriz lazo urdina era-
kusten duen pertsona bat. Eta 
pertsona horrek berak eragin 
handia du gaur egun Euskaltzain-
dian. Adibide bat baino ez da. 
Abertzale independentistak baz-
tertzeko proiektua garbi dago, 
eta hemengo instituzioen jabe 
egin diren «autonomista» horiek 
«¡A por ellos!» kontsigna aplika-
tzen ari dira. Ni biktimetako bat 
baino ez naiz. 

Urte askotan baztertze sistematikoa jasaten 
ari gara kulturgintzan ari garen abertzaleak eta ni isilik 
egoten aspertu egin naiz oraintxe 




